
GOUVENE CUOMO ANONSE YO ATRIBIYE PLIS PASE 755 MILYON DOLA NAN
RESOUS POU DEVLOPMAN EKONOMIK AK KOMINOTE ATRAVE
KONPETISYON KONSEY REJYONAL LA POU ANE 2017 LA

Toule 10 Konséy Devilopman Ekonomik Rejyonal yo Resevwa Finansman pou Fe
Vanse Ekonomi Lokal yo Vé Lavan epi Reyalize Plan Estratejik pou Kwasans yo

Yo te Nonme New York Santral, Mohawk Valley, Rejyon Kapital, Mid-Hudson, ak
Long Island Kom “Meye Pefome” - yo te Atribiye 425.9 Milyon Dola
Finansman Ba yo Ototal

Rejyon Lwes New York, Southern Tier, North Country, Vil New York, ak Finger
Lakes la Resevwa 329.7 Milyon Dola Prim “Konsey Rejyonal” la

Jodi a, Gouvéné Andrew M. Cuomo te anonse yo te atribye 755 milyon dola nan
finansman pou delvopman ekonomik ak kominoté atrave VIlém Faz inisyativ Konsey
Deviopman Ekonomik Rejyonal la (Regional Economic Development Council, REDC).

Antanke yon potomitan pou estrateji Gouvéné a genyen pou | relanse ekonomi an ak
kreye travay la, li te mete Konsey Rejyonal yo anplas an 2011 pou ranplase ansyen
apwoch soti anle desann anba eta a te genyen anve devlopman ekonomik lan ak yon
apwoch ki baze nan kominote yo epi ki akse sou péfomans. Inisyativ sa a ap ranfose
kominote a, biznis yo ak dirijan akademik yo, ak manm piblik ki nan chak rejyon eta a,
pou devlope plan estratejik ki deziyen sitou pou pwen fo ak resous inik chak rejyon pou
yo kapab kreye travay, amelyore kalite lavi ak sipote kwasans ekonomik lan. W ap
jwenn plis enfomasyon sou Prim Sibvansyon Konsey Deviopman Ekonomik Rejyonal la
pou ane 2017 la yo disponib isit |a.

‘Pandan sét ane ki sot pase la yo, Konséy Devlopman Ekonomik Rejyonal yo te reyisi
mete ansanm espri ki pi inovate nan devlopman ekonomik lan yo, ankouraje
kolaborasyon ant eta a ak lidé lokal yo pou yo envesti nan resous rejyonal New York la
yo nan yon apwoch soti anba rive anwo”, Gouvené Cuomo te deklare. “Prim
sibvansyon sa yo enpotan anpil pou konstwi fondasyon pou avni New York epi asire
ekonomi an ap kontinye pran elan. Mwen felisite chak Konsey sa yo pou prim
sibvansyon yo resevwa epi mwen atann pou m kontinye kolabore pou nou kenbe
kominote nou yo dinamik ak pwospé pou anpil ane k ap vini anko.”


https://www.ny.gov/sites/ny.gov/files/atoms/files/2017AwardsREDCRound7Bookletdjunys.pdf

“Lé li responsabilize moun ki konnen kominote yo pi byen yo ak mwayen yo bezwen,
Gouvene a te transfome estrateji devlopman ekonomik eta a pou | vin youn ki non
selman reyisi, men y ap konstwi pou | dire tou”, Gouvené Adjwen Kathy Hochul, ki se
Prezidan Konsey Devlopman Ekonomik Rejyonal la yo te di. “Ansanm, nou ap
restore sant vil yo, sipote biznis lokal yo epi akeyi nouvo rezidan ak nouvo vizité. Sa se
istwa REDC tout moun bezwen konnen. Gras a lidechip Gouvéné Cuomo ak plan
eksepsyonel REDC toupatou atrave eta a te prezante yo, nou ap asire pwogre sa a
kontinye.”

Pwosesis REDC a te transfome apwoch devlopman ekonomik gouvenman Eta New
York la, kote | te kreye yon estrikti nan tout eta pou kwasans ekonomik rejyonal nan yon
apwoch soti anba rive anwo, epi rasyonalize pwosesis aplikasyon pou finansman eta a.
Depi € yo te komanse inisyativ la an 2011 lan, yo te akode plis pase 5.4 milya dola bay
plis pase 6,300 pwojé yo prevwa ki pral kreye ak konseve plis pase 220,000 djob atrave
tout eta.

Jodi a, yo te atribiye plis pase 755 milyon dola nan finansman pou devlopman ekonomik
ak kominoté atrave VIlém Faz inisyativ REDC a:

Lwés New York: Benefisye Sibvansyon Konséy Rejyonal | 68.8 milyon dola ki sipote
112 pwojé

Finger Lakes: Benefisye Sibvansyon Konsey Rejyonal | 63.9 milyon dola ki sipote 110
pwojée

Southern Tier: Benefisye Sibvansyon Konséy Rejyonal | 67.3 milyon dola ki sipote 83
pwoje

New York Santral: Prim piwo péfomans | 86.4 milyon dola pou sipote 112 pwoje
Mohawk Valley: Prim piwo pefomans | 85.5 milyon dola pou sipote 101 pwoje

North Country: Benefisye Sibvansyon Konsey Rejyonal | 64.9 milyon dola ki sipote 81
pwoje

Rejyon Kapital: Prim piwo pefomans | 85 milyon dola pou sipote 110 pwoje
Mid-Hudson: Prim piwo péfomans | 84.8 milyon dola pou sipote 113 pwoje

Vil New York: Benefisyé Sibvansyon Konsey Rejyonal | 64.8 milyon dola ki sipote 121
pwojée

Long Island: Prim piwo pefomans | 84.3 milyon dola pou sipote 98 pwojée

Prentan ki sot pase a, Gouvene Cuomo te lanse Vllem Faz REDC a ak dezyem ane
Inisyativ Revitalizasyon Sant Vil la (Downtown Revitalization Initiative, DRI). Inisyativ
Revitalizasyon Sant Vil 100 milyon dola sa se yon efo global, ki akse sou kominote a
pou amelyore vitalite iben sant vil toupatou atrave Eta New York la |é yo envesti 10
milyon dola nan 10 minisipalite toupatou atrave eta a. Nan komansman ane a, apre
evalyasyon potansyel chak sant vil sa yo genyen pou transfome yo, chak REDC yo te
chwazi meye plan kominote nan rejyon an yo a. Pou gide itilizasyon 10 milyon dola prim
sibvansyon DRI yo, chak minisipalite swiv yon Plan Envestisman Estratejik (Strategic
Investment Plan), ki idantifye pwojée espesifik ki an liy ak yon vizyon inik yo gen pou
revitalizasyon zon sant vil yo a.

W ap jwenn yon lis konple ki gen kominote kote yo pral envesti 10 milyon dola sa yo
atrave DRI a, ansanm ak aplikasyon yo an yo, disponib isit |a.


https://www.ny.gov/programs/downtown-revitalization-initiative

Pandan ViIlem Faz la, Ekip Evalyasyon Reyalizasyon Estratejik la (Strategic
Implementation Assessment Team, SIAT), ki gen ladan komisé ajans eta ak espesyalis
politik yo, te vwayaje al nan chak 10 rejyon sa yo pou yo we ak pwop je yo pwogré
envestisman REDC yo deja ap fé yo. SIAT la te resevwa prezantasyon sou
pwopozisyon yo te fé ane sa a yo direkteman nan men Konsey Rejyonal yo epi yo te
evalye reyalizasyon plan estratejik rejyon an yo.

An 2017 la, toule 10 REDC yo te antre an konpetisyon pou yo deziyen “Meye Péfome”
pami yo. Senk Meye Pefome yo pral resevwa jiska 20 milyon dola adisyonel nan
finansman sibvansyon Empire State Development lan pou sipote pwojé priyorite yo, epi
res senk 10t rejyon yo ap resevwa jiska 10 milyon dola. Anplis de sa, chak rejyon yo ap
kalifye pou jiska yon estimasyon 75 milyon dola nan kredi taks Pwogram Travay
Excelsior la (Excelsior Jobs Program) pou ede atire ak devlope biznis nan rejyon an.

Yo prezante pwen enpotan nan plis pase 1,000 pwojé toupatou atrave eta a yo k ap
resevwa 755 milyon dola nan prim sibvasnyon gras a setyem faz konpetisyon REDC a
yo pi ba la:

Rejyon Lweés New York: Benefisyé Sibvansyon Konsey Rejyonal | 68.8 milyon
dola ki sipote 112 pwojé

Inivésite nan Buffalo a (The University at Buffalo) te resevwa 1 milyon dola prim
sibvansyon nan men Empire State Development pou sipote yon agrandisman
enfrastrikti Sistem Enfomatik Ot Pefomans (High Performance Computing, HPC) k ap
koue 7.4 milyon dola. Agrandisman sa pral bay Konpayi Rejyon Lwes New York yo ki
soti nan yon bann seri sekté nan endistri a akse a ekipman enfomatik avanse ki pral
ankouraje inovasyon, redwi tan anvan pwodwi yo al sou mache a, epi amelyore
pwosesis yo, avek yon aksan sou nouvél teknoloji pou analiz done yo.

Inivesite Alfred la (Alfred University) te resevwa 1 milyon dola prim sibvansyon nan
men Empire State Development pou sipote renovasyon Sant Komesyal Southern Tier
la, k ap rezoud pwoblém estrikti degrade sa pou | vin sevi nan yon fason pwodiktif anko.
Sant sa k ap koute 7 milyon dola pral ankouraje espri antreprenarya, ede biznis yo
devlope solisyon inovaté atrave plizyé disiplin, epi ede yo avek reyalizasyon solisyon
yo, an patikilye sila yo ki enplike nan komesyalizasyon pwodwi ki depann de tretman ak
karakterizasyon materyel avanse yo.

Vil Niagara Falls la te resevwa 1.5 milyon dola prim sibvansyon nan men Empire State
Development pou Revitalizasyon Distri Southend Gateway a ki pral mennen efo
revitalizasyon k ap rantabilize envestisman prive nan katye Sant Vil South End lan, ki se
yon potay pou distri touris vil la, atravé restorasyon ak renovasyon estrikti ki la deja yo
ak nouvo konstriksyon pwopriyete komesyal ak pwopriyete a izaj miks yo.

Finger Lakes: Benefisyé Sibvansyon Konséy Rejyonal | 63.9 milyon dola ki sipote
110 pwojée




OptiPro te resevwa 600,000 dola prim sibvansyon nan men Empire State Development
pou sipote agrandisman 9.25 milyon dola | ap fé a ak acha machin ak ekipman pou
devlope vant domestik ak ekspotasyon pwodwi optik presizyon li yo.

Sant pou Responsabilizasyon Adolesan an (The Center for Teen Empowerment) te
resevwa 400,000 dola prim sibvansyon nan men Empire State Development pou yon
pwoje agrandisman Kadran Sidwes Vil Rochester a ak ouvéti yon lokalite adisyonél nan
Kadran Nodweés ak Nodes yo k ap koute 2.9 milyon dola. Agrandisman an pral peémet
0ganizasyon an ogmante kapasite pou yo sévi jen ak jen adilt nan zon Vil la kote
povrete ekstrém plis enpakte yo pou ofri yo pwogram fomasyon travay ak plasman
pwofesyonel.

Sant Sevis Mize Rochester a (Rochester Museum Science Center) te resevwa 1
milyon dola prim sibvansyon nan men Market New York pou yo antreprann 2ém Faz
yon pwojé renovasyon, k ap ranplase ale aktyel ki gen ant Mize a ak Planetaryom
Strasenburgh la k ap dezentegre a pou yo mete yon tre bel Bilding Gateway ki mezire
4,000 pye kare. Bilding sa yo konsevwa | de manyé pwogresiv k ap favorab a
anviwonnman, ap gen mi ki fet an glas soti até rive nan plafon ki itilize eneji nan fason
efikas, yon sal dantre ouvé ak yon nouvo biwo dakey ki pral ofri vizité yo enstalasyon
amelyore epi amelyore efikasite fonksyonnman yo.

Southern Tier: Benefisyé Sibvansyon Konséey Rejyonal | 67.3 milyon dola ki
sipote 83 pwojé

Beecher Emission Solution Technologies (BEST) te resevwa 800,000 dola prim
sibvansyon nan men Empire State Development pou yo achte ansyen enstalasyon
manifakti Schweizer Aircraft Corporation lan nan Vil Big Flats, Konte Chemung, pou
pémét agrandisman biznis yo epi pou yo ka santralize tout operasyon manifakti ak
anplwaye yo.

Golden Age Cheese Company te resevwa 2.1 milyon dola prim sibvansyon nan men
Empire State Development pou yo konstwi yon nouvo etablisman modén depwent pou
devlope ak pwodwi fwomaj, k ap koute 10.7 milyon dola nan Vilaj Painted Post la. Le
nou ogmante bezwen ki gen pou let ki pwodwi onivo lokal la epi ajoute djob nan sekté
pwodiksyon fwomaj la, pwojé a pral konble eka ki gen nan mache a transfé etablisman
Kraft la te kreye lé yo te demenaje soti Campbell pou ale nan Rejyon NoO Niagara a.

Konte Schuyler te resevwa 1.3 milyon dola sibvansyon nan men Pwogram
Revitalizasyon Bo Rivaj Dlo Lokal Depatman Eta a (Department of State's Local
Waterfront Revitalization Program) pou yo reyalize pwojée k ap amelyore bo rival Lak
Seneca nan Vilaj Watkins Glen lan. Pwoje yo gen ladan konsepsyon ak konstriksyon
yon paviyon kat sezon ki gen ladan twalét ak yon kizin kalite komesyal nan Pak Clute la
ak preparasyon yon Etid sou Fezabilite Reyitilizasyon pou yo eksplore opsyon
redevlopman Izin Tretman Dlo Ize dezafekte ki bay sou lak la.

New York Santral: Prim piwo pefomans | 86.4 milyon dola pou sipote 112 pwojé

Marquardt Switches Inc., ki se yon fabrikan enteripte ak sistem kontwol
elektwomekanik ki gen Syéj Prensipal Amerik Dino li a nan Cazenovia, Konte Madison



lan, te resevwa 600,000 dola prim sibvansyon nan men Empire State Development pou
yo fini llem Faz Sant Teknoloji Global yo a (Global Technology Center, GTC) k ap koute
3.1 milyon dola, ki gen ladan agrandisman espas travay pou enjenyé ak sevis
pwofesyoneél yo, envesti nan ekipman manifakti ak ekipman depistaj ki itilize teknoloji
avanse jan sa nesese, pou satisfé demann konsomaté yo k ap mande pwodwi ki pi
avanse ki disponib sou mache a yo, epi modénize konpetans anplwaye yo. Pwoje a pral
konstwi kapasite teknik konpayi an antanke yon sant inovasyon, k ap pemet li rete
konpetitif sou mache enten ak global yo.

Fulton Group NA, Inc. and Affiliates te resevwa 2.5 milyon dola prim sibvansyon nan
men Empire State Development pou sipote yon pwoje k ap koute 11.25 milyon dola, ki

gen ladan acha yon etablisman nan East Syracuse; renovasyon etablisman yo gen nan
Pulaski, East Syracuse, ak nan Syracuse yo; acha ak enstalasyon machin ak ekipman;
ak pou fé aktivite rechech ak devlopman pou devlope nouvo pwodwi yo ka offri.

Martens Companies, LLC te resevwa 1.18 milyon dola prim sibvansyon nan men
Empire State Development pou kreye yon sant tretman, anbalaj ak distribisyon pwodwi
alimanté nan konte Cayuga k ap koute 4.7 milyon dola, k ap konsantre prensipalman
sou pwodwi alimante ki favorab a lasante yo. Pwoje a gen ladan acha teren epi konstrwi
ak ekipe yon nouvo etablisman ki mezire 150,000 pye kare.

Mohawk Valley: Prim piwo péfomans | 85.5 milyon dola pou sipote 101 pwojé

Sant Resous pou Refijye Mohawk Valley a (The Mohawk Valley Resource Center for
Refugees) te resevwa 248,000 dola prim sibvansyon nan men Empire State
Development pou etabli Sant Dakey ak Opotinite One World Utica (One World Utica
Welcome & Opportunity Center), ki pral ede ankouraje ak amelyore yon klima kominote
akeyan nan Mohawk Valley ak nan Vil Utica. Sant lan pral sipote angajman kominote,
kreye opotinite pou devlopman mendeév, epi finalman kiltive yon sans kominoté ak
enklizyon pou tout moun ki fenk vini yo ak tout rezidan yo.

Sant Katye a (The Neighborhood Center) te resevwa 1.75 milyon dola prim sibvansyon
nan men Empire State Development pou kreye Sant Tretman pou Adiksyon Solaryom
lan (Soularium Addiction Treatment Center) - ki se yon etablisman reyabilitasyon ak
gerizon pou moun resevwa tretman pou adiksyon. Misyon Sant lan se pou yo ede moun
ki nan komansman trajé anvé byenét ak retablisman yo k ap itilize tretman olistik, klinik,
ak retablisman/dekouvet nan sante konpotman ki baze sou evidans yo.

Brasri Ommegang te resevwa 525,000 dola sibvansyon Market NY pou Sant Ospitalite
Ommegang lan, k ap modénize eksperyans nan Brasri Ommegang lan pou yo ka atire
plis vizité, k ap soti nan yon zon ki laj, epi pemét yo mye sévi vizite sa yo pandan tout
ane a.

North Country: Benefisyé Sibvansyon Konsey Rejyonal | 64.9 milyon dola ki
sipote 81 pwoje

General Composites, ki se yon konpayi k ap pwodwi ekipman moulaj ki itilize teknoloji
avanse pou endistri ayewonotik ak endistri defans yo, te resevwa 93,000 prim



sibvansyon nan men Empire State Development pou sipote acha ak enstalasyon
465,000 dola nan ekipman moulaj pou fe enjeksyon.

Bionique te resevwa 300,000 dola prim sibvansyon nan men Empire State
Development pou sipote pwojé modénizasyon ak acha ekipman pou Laboratwa
Depistaj yo. Pwojé 1.5 milyon dola sa a pral ofri teknoloji ki pi ajou pou pwosedi tes
mikoplasma laboratwa yo.

Current Applications te resevwa 23,000 dola sibvansyon nan men Empire State
Development pou acha ekipman ekilib pou yo itilize nan etablisman manifakti mote
pésonalize yo a. Pwoje 118,530 dola sa a pral ramne operasyon yo te aktyélman
ekstenalize an Chin yo.

Rejyon Kapital: Prim piwo péfomans | 85 milyon dola pou sipote 110 pwojé

Pwoje Devlopman Zile Starbuck la (The Starbuck Island Development Project) te
resevwa 1.79 milyon dola prim sibvansyon nan men Empire State Development pou
sipote yon pwojé 8.9 milyon dola ki pral pemet yo revitalize zon degrade yo, restore ak
devlope yon bo rivaj dlo dirab, ak kreye yon kominote kote moun ka mache a pye, k ap
konekte rezidan Green Island yo ak opotinite ekonomik ak Ilwazi yo. Pwoje a pral
amelyore sekirite tou le yo remedye ak devlope yon espas vid ki te kontamine, pandan y
ap kreye yon gran ri k ap gen lojman, restoran, yon lamarin, ak yon espas pwomnad ak
anpiteyat nan yon lokalite moun ka jwenn aksé fasil a yon lokalite komesyal ki pi laj.
Itilizasyon komésyal yo pwopoze a pral kreye djob pou sila yo ki nan rejyon an, li pral
kreye nouvo lokalite dezirab pou lojman, epi pemet patwon ak rezidan yo mache a pye
pou yo al kote yo prale yo.

Inivésite Kominoté Hudson Valley a (Hudson Valley Community College) te resevwa
2.9 milyon dola prim sibvansyon nan men Empire State Development pou kreye yon
Pwogram Fomasyon pou Manifakti Avanse (Advanced Manufacturing Training
Program), epi pwoje sa a pral koute 14.5 milyon dola ototal. Pwojé a pral gen ladan
kontriksyon yon bilding ki mezire 30,000 pye kare ki gen espas laboratwa ansanm ak
espas sal klas ak yon sant konsey akademik. Anplis de sa, fabrikan yo pral gen espas
laboratwa ak espas biwo disponib pou yo itilize, ki pral konekte etidyan yo ak opotinite
karye apre yo gradye. Yo antisipe pwoje sa a pral double kantite etidyan ki enskri nan
pwogram Teknoloji Manifakti Avanse a soti 144 rive 288.

Z-Hub te resevwa 300,000 dola prim sibvansyon men Empire State Development pou
kreye Sant Gren an (Grain Hub) k ap koute 1.5 milyon dola nan Vil Moreau, Konte
Saratoga. Sant Gren an pral kreye yon sous fyab pou bon jan kalite engredyan pou
brasaj bye atizanal 1é yo kiltive, rekolte, trete, anbale, ak livre gren bay brase ak distiye
atizanal nan zon les Eta New York la yo.

Mid-Hudson: Prim piwo péfomans | 84.8 milyon dola pou sipote 113 pwojé

JM Development Group LLC, an patenarya ak Herzog Supply Co. ki baze nan
Kingston lan, te resevwa 2 milyon dola prim sibvansyon nan men Empire State
Development pou Pwojé Revitalizasyon Zon No Vil Kingston lan (The Kingstonian
Uptown Revitalization Project), ki se yon pwojé devlopman a izaj miks nan sant iben



pwomete Zon No Vil Kingston lan. Pwojé devlopman a izaj miks k ap koute 48 milyon
dola sa pral sevi kom yon pyé angilé pou Distri istorik Stockade vil la, k ap konplemante
[0t biznis nan zon lan yo epi ofri espas pakin itil yo dezespereman bezwen nan seksyon
vil sa a k ap devlope rapid la.

USAI, ki kreye pwodwi Limyé Dyod Liminez (LED) k ap ikilibre koulé ak optik pou
maksimize rit sikadyen an pou favorize pefomans, sante, ak byenet epi yo te resevwa
1.02 milyon dola prim sibvansyon nan men Empire State Development pou sipote yon
pwoje k ap koute 3.8 milyon dola ki pral atire kliyan k ap soti toupatou nan mond lan epi
devlope pwodwi espesifik yo bezwen yo. Kliyan yo pral fé eksperyans benefis ki genyen
le y ap travay nan yon anviwonnman ki gen ekleraj konseve atrave kreyasyon yon
laboratwa pefoman, nouvo espas laboratwa enjeniri ak agrandisman espas biwo yo.

Pwoje Antre Les Biwo Touris Pak Walkway Over the Hudson lan, ke yo pral rele
Sant Dakéy Dutchess la (Dutchess Welcome Center), te resevwa 405,000 dola prim
sibvansyon nan men Biwo Pak ak Prezévayson Istorik la (Office of Parks and Historic
Preservation) pou konstwi yon etablisman polivalan nan antre moun itilize anpil nan Pak
Eta New York ki gen renonme mondyal sa k ap koute 3.1 milyon dola. Sant Dakey la ki
sitiye nan Vil Poughkeepsie, pral gen ladan twalet pemanan ki gen koneksyon dlo ak
koneksyon sistem egou, yon espas ki kouvri k ap ka kenbe jiska 40 vizite, fontén dlo,
bak pou moun vann ki gen aksé a kouran, ban, ekleraj, espas peyizaj ak |0t enstalasyon
k ap ka akomode plis pase 500,000 vizite Pak Eta Istorik Walkway Over the Hudson lan
akeyi chak ane a yo.

Vil New York: Benefisyeé Sibvansyon Konséy Rejyonal | 64.8 milyon dola ki sipote
121 pwojé

B. New York City (B.NYC) te resevwa 1.9 milyon dola prim sibvansyon nan men
Empire State Development. B.NYC pral lokalite anblematik Ozetazini pou B.
Amsterdam, ki se pi gran enkibate pou jen konpayi an Ewop. B.NYC pral ofri espas
travay fleksib ak éd pou devlopman biznis bay yon bann seri konpayi etranje k ap travay
nan sekte teknoloji a swa k ap demenaje oswa k ap ouvri operasyon biznis yo nan
Etazini. Sibvansyon an pral sipote renovasyon yon espas vid ki pral akomonde enkibaté
a k ap koute 28 miyon dola, yo prevwa k ap fini an 2018.

Celmatix, ki se yon konpayi byoték k ap travay sou pwodwi pou amelyore felite ak
sante fanm yo, te resevwa 4.5 milyon dola prim sibvansyon nan men Empire State
Development pou yo agrandi espas travay kolaboratif yo a, biwo ak sal konferans yo, ak
plis pase 3,000 pye kare espas laboratwa. Yo prevwa pwojé 12.5 milyon dola sa a ap
komanse nan kdmansman 2018 la.

Drive Change te resevwa 700,000 dola prim sibvansyon nan men Empire State
Development pou etabli Komisarya pou Jistis Sosyal la (Commissary for Social Justice),
ki se yon pwogram ki gen ladan fomasyon pwofesyonel, plasman pwofesyonel
pémanan ak sevis sipo. Drive Change pral konstwi yon etablisman kote pwopriyeté
kamyon-kantin yo (food truck) ka prepare manje, estoke pwovizyon yo, netwaye
kamyon yo, epi achte pwodwi an gwo. An echanj pou sevis sa yo, pwopriyeté
kamyon-kantin k ap patisipe yo pral dako pou yo anboche ak anseye kliyan Drive
Change yo. Etablisman 3.5 milyon dola sa a pral gen yon fém iben ladan tou.



Long Island: Prim piwo péfomans | 84.3 milyon dola pou sipote 98 pwojée

Sant pou Anseyman ak Aprantisaj Lasyans lan (The Center for Science Teaching
and Learning) te resevwa 540,000 dola prim sibvansyon nan men Empire State
Development pou kreye Sant STEM (Syans, Teknoloji, Jeni ak Matematik) onivo
Kominote yo (Community STEM Centers) nan nef kominote an detrés tankou
Hempstead, Wyandanch ak Central Islip. Sant sa yo pral gen ekipman tankou
enprimant 3D, ekipman robotik ak anplwaye fome pou anseye, konseye ak montre kijan
STEM ka yon chemen anve anseyman siperyé ak karye pwofesyonél reyisi pou anpil
jen.

Inivesite Stony Brook la te resevwa 2 milyon dola prim sibvansyon nan men Empire
State Development pou sipote Sant Devlopman Kristal Laj Band Entédit lan (Center for
Wide Bandgap Crystal Growth). Pwoje 5.5 milyon dola sa ofri yon nouvo espas nan
dekouvét nouvel aplikasyon nan endistri plakét silisyom lan ak nan endistri elektwonik ki
gen pwisans yo. Inivésite Stony Brook la pral kolabore ak SICC Materials Limited, ki se
yon fabrikan kabi silisydom chinwa lide, pou yo tabli sant sa a.

Inivesite Kominote Nassau la te resevwa 100,000 dola prim sibvansyon nan fon pou
Fomasyon pou Chome yo Travay Depatman Travay la pou Pwogram Devlopman
Mendév URGENT yo a. URGENT ki vle di Preparasyon ltilité pou moun Jwenn Travay
(Utility Readiness for Gaining Employment) pral itilize finansman an pou yo offri
pwogram fomasyon bay fanm, ansyen konbatan, ak jén chomeé ki gen ant 18 a 24 yo.
Premye fomasyon an gwoup pou ansyen konbatan yo pwograme pou fet an Oton 2018.

W ap jwenn yon lis konplé ki gen tout prim sibvansyon REDC pou Ane 2017 yo disponib
sou www.regionalcouncils.ny.gov.

Apré set faz konpetisyon Konsey Devlopman Ekonomik Rejyonal la yo:

REDC Rejyon Lwes New York la te bay 487.2 milyon dola pou 663 pwoje;
REDC Rejyon Finger Lakes la te bay 570.1 milyon dola pou 715 pwoje;
REDC Rejyon Southern Tier la te bay 547.9 milyon dola pou 554 pwoje;
REDC Rejyon New York Santral la te bay 615.5 milyon dola pou 617 pwojé;
REDC Rejyon Mohawk Valley la te bay 529.6 milyon dola pou 563 pwoj¢;
REDC Rejyon North Country a te bay 549.5 milyon dola pou 537 pwojé;
REDC Rejyon Kapital la te bay 521.9 milyon dola pou 718 pwojé;

REDC Rejyon Mid-Hudson Valley a te bay 560.7 milyon dola pou 687 pwoje;
REDC Vil New York la te bay 465.1 milyon dola pou 573 pwoje; ak

REDC Long Island lan te bay 570.8 milyon dola pou 688 pwoje.

Konsénan Konséy Devlopman Ekonomik Rejyonal yo

Inisyativ Konséy Devlopman Ekonomik Rejyonal (REDC) se yon eleman enpotan nan
apwoch Gouvéné Cuomo a envestisman Eta ak delvopman ekonomik. Nan lane 2011,
Gouvéné Cuomo te kreye 10 Konsey Rejyonal pou devlope plan estratejik alontém pou
kwasans ekonomik pou rejyon yo. Konsey yo se patenarya piblik-prive ki fome avek
ekspé lokal ak moun ki konsénen ki nan biznis, akademi, gouvénman lokal ak
oganizasyon ki pa nan gouvenman. Konsey Rejyonal yo te re-defini fason New York


http://www.regionalcouncils.ny.gov/

envesti nan djob ak kwasans ekonomik Ié yo mete anplas yon apwoch ki baze sou
kominote, apwoch soti anba pou monte ak kreye yon pwosesis konpetitif pou resous
Eta a.

Apre sét faz pwosesis REDC a yo, yo te akode plis pase 5.4 milya dola bay plis pase
6,300 pwoje ki kreye djob ak pwoje deviopman kominote ki an liy ak plan estratejik chak
rejyon an yo, yo prevwa ki pral kreye oubyen konséve plis pase 220,000 djob. Pou
jwenn plis enfomasyon sou Konséy Rejyonal yo, tanpri ale sou sitweb
www.regionalcouncils.ny.gov.

